
Ulloq 08. august 2006 

 

Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut 

ingerlateqqippara: 

(inatsisartunut ilaasortaq Anthon Frederiksen, Kattusseqatigiit partia) 

 

Naalakkersuisunut apeqqut:   

Ilinniartitaanerup pilersaarusiorneqarnera ukiumiit ukiumut, ukiuni maannamut aningaasanut 

inatsiseqarfiusumi aningaasat immikkoortinneqarsimasut qanoq atorneqarnissaat ? ukiunullu 

missingersuusiorfiusunut aningaasat atorneqartussat immikkoortiterneqarneri, ilinniartooreertut 

ingerlariaqqinnerat ? ilinniartunngorumaartut qanoq amerlatiginissaat ? ilinniarfiit qanoq 

aaqqissungaanissaat ? qanorlu ineriartorteqqinnissaat ? ilinniartunut praktik-kerfissat qanoq 

qularnaarniarneqarnersut ? ilinniagaqartut qanoq amerlatigisut ukiuni missingersuusiorfiusuni  

ilinniakkaminnik naammassereersimanissaat Naalakkersuisut qanoq naatsorsuutingaat ? tikisitanik 

pisariaqartitsinerup annikilliartornissaa Naalakkersuisut qanoq takorloorpaat ?  imaluunniit tamakku 

tamarmik qanoq pilersaarusiorneqarpat ? 

 

Tunngavilersuut: 

 

Aningaasanut inatsisissatut siunnersuut saqqummiunneqaqqammerpoq, taannalu naapertorlugu 

anguniarneqarpoq 2020-imi innuttaasut ilinniarsimassutsikkut piginnaaneqassutsikkut 

nukittorsarneqassasut, tamanna Kattusseqatigiit partiata tamakkiisumik tapersersorpaa. 

Siusinnerusukkut ilinniartitaaneq pillugu pilersaarummik ersarissumik ujartuisarsimavungut 

aammalumi Namminersornerullutik Oqartussat ilinniartitaanermut pilersaarutaat upernaaq 

inatsisartut ataatsimiinnerisa nalaani pissarisarisimallutigu. Maanna aningaasanut inatsisissamut 

siunnersuut saqqummiunneqartoq aamma ukiunut missingersuusiorfiusunut 2010 ilanngullugu 

missingersuutit siunnersuusiarineqarput. Taamaattumik qulaani apeqqutit pillugit Naalakkersuisut 

piaartumik akissuteqarnissaat assut soqutingaarput. Aningaasaliissutit soorunami pissutsinut 

piviusunut naapertuunnissaat pisariaqarluinnarmata.  


